Sinir sistemi şişləri



        Sinir sistemi müxtəlif növ sinir elementlərindən , o cümlədən də müxtəlif mənşəli toxuma elementlərindən təşkil olunduğu üçün bu sistemə aid edilən şişlər də öz rəngarngliyi ilə xarakterizə olunurlar.Məhz bu səbəbdən də sinir sisteminin xoş xassəli və bəd xassəli şişləri müxtəlif və çoxsaylı qruplara bölünürlərSinir sisteminin şişləri hal-hazırda aşağıdakı kimi təsnif olunurlar:
I. Mərkəzi sinir sisteminin şişləri.
    1.Neyroektodermal şişlər.
    2. Meninqo-vaskulyar şişlər.
II. Periferik sinir sisteminin şişləri.
III.Vegetativ sinir sisteminin şişləri.
IV. Digər şişlər.

Mərkəzi sinir sistemi şişləri

         Mərkəzi sinir sisteminin özünəməxsus lokalizasiya ,funksional,fizioloji  və s. xüsusiyyətləri ilə əlaqədar olaraq onun şişləri də onkoloji cəhətdən  bir sıra xüsusiyyətləri ilə xarakterizə olunur.Bu xüsusiyyətlər əsə etibarilə aşağıdakılardan ibarətdir. 
        1) Mərkəzi sinir sisteminin hətta xoşxassəli  şişləri belə  hyat üçün çox təhlükəli  patologiyalardan hesab olunur.Belə ki, böyüyərək  yalnız yerli təsir göstərən bu şişlər  yaxınlıqdakı hansısa mərkəzi və ya digər  sinir elementlərini  sıxaraq həyat üçün böyük təhlükəyə və ağır patologiyalara  səbəb ola bilir.
         2) Mərkəzi sinir sisteminin bəd xassəli şişləri hematoma - ensefalik baryerlə əlaqədar olaraq əsas etibarilə mərkəzi sinir sisteminin daxilində metastazlar verir. Bu şişlərin mərkəzi sinir sistemindən  kənara, o cümlədən daxili üzvlərə metastazları çox nadir hallarda rast gəlinir.
         3) Mərkəzi sinir sisteminin xoşxassəli şişləri, xüsusilə də beyin maddəsinin içində yerləşən xoşxassəli şişlər bayırdan birləşdirici toxuma kapsulası ilə əhatə olunmur,yaxud da çox cüzi  miqdarda birləşdirici toxuma elementlərigörünür . ona görə də bu xoşxassəli şişlərətraf  toxumalardan dəqiq hüdudlarla ayrılmır.
              Mərkəzi sinir sisteminin şişləri  histogenezinə görə neyroektodermal və  meninqovaskulyar olmaqla 2 böyük qrupa bölünürlər.

Neyroektodermal şişlər.

           Bu şişlərə  neyroepitelial  şişlər də deyilir.Neyroektodermadan başlanğıc götürmüş ,baş beyində və onurğa beynində yerləşən toxuma elementlərindən - sinir və ya epitel hüceyrələrindən inkişaf edir.şiş toxumasının hüceyrələri  adətən sinir sisteminin  qlial və neyronal elementlərinin müəyyən inkişaf mərhələlərinə uyğun  gəlir.
          Neyroektodermal şişlər  neyroektodermanın hansı növ sinir hüceyrələrindən inkişaf etməsindən asılı olaraq 5 qrupa bölünürlər.
1. Astrositar şişlər.
2.Oliqodendroqlial şişlər.
3.Ependimal şişlər və xorioid epiteli şişləri.
4. Neyronal şişlər.
5. Embrional və az differensasiya etmiş şişlər.
 
Meninqo- vaskulyar şişlər

          Mərkəzi sinir sisteminin meninqo-vaskulyar şişləri beyin qişalarının və yaxud da  histogenetik cəhətdən onlara yaxın olan toxumaların,məsələn  beyin sisteminin divarını təşkil edən hüceyrələrdən inkişaf  edirlər.Mərkəzi sinir sisteminin meninqo-vaskulyar  şişlərindən ən geniş yayılanları xoş xassəli meningioma və onun bəd xassəli analoqu olan meningeal sarkomadır.Bundan başqa beyin qişalarında  melanositlərdən inkişaf edən xoşxassəli  və bəd xassəli melanotik şişlərə də rast gəlinir.

Periferik sinir sisteminin şişləri

       Periferik sinir sistemi şişləri sinir qişalarından inkişaf edir.Bu şişlər xoş xassəli və bəd xasəli olmaqla 2 qrupa bölünürlər. Periferik sinir sisteminin şişlərinə aşağıdakılar aiddirlər.
      Nevrilemmoma.Buna nevrinoma və ya şvannoma da deyilir.Sinir liflərinin şvann hüceyrələrindən inkişaf edən xoş xassəli şişdir.
       Neyrofibroma.Sinir qişalarının endo- və perinevral hüceyrələrindən inkişaf edən xoş xassəli şişdir.Bədənin müxtəlif nahiyələrində yerləşə bilir.
      Neyrofibromatoz.Buna Reklinqhauzen xəstəliyi də deyilir.Bir şəxsdə ayrı- ayrı nahiyələrdə çoxlu miədarda neyrofibromaların inkişaf etməsi ilə müşaiyət olunan sistem xəstəlikdir.
        Travmatik və ya amputasion nevroma. Amputasiyadan sonra ətraflarda amputasion güdüldəki sinir uclarından  və yaxud da bəzəb travmadan sonta dəridə kəsilmiş sinirin mərkəzi ucundan ınkişaf edir.
        Neyrogen sarkoma. Buna bəd xassəli nevrilemmoma və ya bə xassəli şvannoma da deyilir.Nevrilemmomanın bəd xassəli analoqudur.
 
Vegetativ sinir sisteminin şişləri.

           Vegetativ sinir sisteminin şişləri xoş xassəli və bəd xassəli olmaqla simpatik sinir qanqlionlarının qanqlioz hüceyrələrindən - simpatoblastlardan , qanqlionneyrositlrdən;beləcə də simpatik sinir sistemi ilə histogenetik əlaqəsi olan qeyri-xronaffin paraqanqlionların hüceyrələrindən inkişaf edirlər.
      Vegetativ sinir sisteminin ən çox rast gəlinən xoş xassəli və bəd xassəli şişləri aşağıdakılardır.
        Qanlionevroma.Buna qanlionar nevroma da deyilir.Bütün sinir qanlionlarının qanqlioz hüceyrələrindən inkişaf edə bilən xoş xassəli şişdir.Şiş toxuması bərk konsistensiyaya malikdir, kapsula daxilində yerlşir.
        Xoş xassəli qeyri-xromaffin paraqanqlioma.Buna xemodektoma ya qlomus şiş də deyilir.Qeyri-xromaffin paraqanqlionlardan inkişaf edir.
         Bəd xassəli qanqlioneyroma.Qanqlionevromaların bəd xassəli analoqudur. İstər mərkəzisinir sistemində,istərsə də periferiyada inkişaf edə bilir.Xoşxassəli qanqliomalardan fərqli olaraq kapsulaya malik olmur,qonşuüzvlərlə infiltrasiya edir,konsistensiyası yumşaq olur.
         Simpatoblastoma.Buna simpatoqonioma və ya  neyroblastoma da deyilir. Bəd xassəli şiş olan simpatoblastoma simpatoqoniləri və ya simpatoblastları xatırladan xırda atipik hüceyrələrdən təşkil olunur.

